
Pláss er fyri 180 
gravum í nýggjar 
kirkjugarðinum 
Morgunin byrjaði við, at kirkjuráðið bjóðaði morgunmat 
fyri gudstænastuna, og eftir gudstænastuna var 
vígslan av nýggja partinum av kirkjugarðinum

Vilmund Jacobsen

Í dýrdarveðrinum í gjár - 
sunnudagin hin 2. febr
uar - varð nýggi parturin 
av kirkjugarðinum á 
Strondum vígdur.

Nógv fólk var til vígsl
una, og tað var Símin P. 
Jacobsen, prestur, sum 
vígdi kirkjugarðinum.

- Morgunin byrjaði 
við, at kirkjuráðið bjóð
aði morgunmat fyri guds
tænastuna, og eftir guds
tænastuna var vígslan.

Á heimasíðuni hjá 
Sjóvar kommunu verður 
víst á, at tað er Ronald 
Poulsen, sum saman við 
Munin hevur projekterað 
kirkjugarðin.

- AP Bilar & Maskinur 

hava gjørt arbeiðið sam
an við R. Transport og ar
beiðsfólki hjá kommununi. 

Lagt verður aftrat, at í 
nýggja partinum av 
kirkjugarðinum á Strond
um er pláss fyri 180 grav
um.

Á heimasíðuni hjá Sjóv
ar kommunu - www.sjov
arkommuna.fo - síggjast 
fleiri myndir, sum eru 
tiknar í samband við 
vígsluna í gjár.

Í síðstu viku vórðu 
boraðir 122 metrar av 
Sandoyartunlinum, 40 
metrar í Traðardali og 
82 á Gomlurætt. 
Tilsamans eru nú 
boraðir 2.688 metrar 
av teimum tilsamans 
10.785. 

J & K Petersen 
stuðlar Kelduni

Ungmannafelagið fegnast 
um peningagávuna, sum 
tey siga kemur væl við

Vilmund Jacobsen

Tá hátíðarløta var á 
Keldu í Skálavík leygar
morgunin í samband við, 
at J & K Petersen handaði 
kommununi nýggja veg
in, ynskti entreprenør
felagið eisini at geva ung
mannafelagnum í bygdini 
- Kelduni - eina peninga
gávu sum stuðul til virk
semið hjá felagnum.

Arbeiðsmenn hjá J&K 
Petersen, sum hava bygt 
vegin, vóru við til hátíð
arløtuna, og tað var onk
ur í leiðslu felagsins eis
ini, eitt nú stjórin, Stein 
Olvur Petersen og Niclas 
Joensen, fíggjarleiðari.

Onnur, sum vóru við, 
vóru fólk, ið hava havt 

eitt hvørt tilknýti til 
verkætlanina, eitt nú 
bóndin, sum læt jørðina 
og formaðurin í haga
stýrinum, og Skálavíkar 
kommuna var eisini um
boðað við nøkrum fólk
um. 

Tað var stjórin í J & K 
Petersen, sum handaði 
forkvinnuni í ung
mannafelagnum, Marjun 
Hansen, skjalið, sum sig
ur, at entreprenørfelagið 
stuðlar felagnum við 
5.000 krónum.

Ungmannafelagið fegn
ast um peningagávuna, 
sum tey siga kemur væl 
við.

Tað skal 
vera trygt 
og gott
Vilmund Jacobsen

Starvsfólk á 
trivnaðarøkinum 
hjá Klaksvíkar 
kommunu hava í 
tveir dagar verið á 
ráðstevnu í Aalborg, 
har sjóneyka hevur 
verið sett á, hvussu 
trivnaðurin hjá 
børnum og ungum 
best verður mentur. 
Heitið á stevnuni 
var ”Sterkari 
felagsskapur – 
betri trivnaður”.
- Endamálið við 
rástevnuni var at 
geva kommunum 
og starvsfólkum, 
sum starvast innan 
trivnaðarøkið, góð 
amboð, sum kunnu 
tryggja, at øll børn 
og ung onkursvegna 
gerast partur av 
einum felagsskapi.
Víst verður á 
gransking, sum 
staðfestir, at tað er 
í bólki, at børn og 
ung trívast, læra 
og menna seg.
Beinta Klakstein, 
forkvinna í 
trivnaðarnevndini - 
Børn og ung - letur 
væl at og sigur 
við heimasíðuna 
hjá Klaksvíkar 
kommunu soleiðis:
- Ráðstevnan hevur 
verið ómetaliga 
spennandi. Vit hava 
fingið góð amboð, 
samstundis sum vit 
hava fingið innlit í, 
hvørjar avbjóðingar 
er knýttar at hesum. 
Bæði fakliga og 
fíggjarliga. 
Hon ivast onga 
løtu í, at hetta er 
eitt øki, sum eigur 
at verða raðfest.
- Tað skal vera gott 
og trygt hjá øllum at 
vera barn og ungur 
í okkara kommunu, 
leggur Beinta 
Klakstein dent á.

14 METRAR: 
Vágs kommuna 
vil gera Páls Høll 
meiri innbjóðandi 
fyri børnum og 
ungum, og nú er 
vatnrussjibreyt 
bíløgd, sum er 
góðar 14 metrar 
long og sum verður 
sett upp í vár.

Stein Olvur Peter, Linjohn Christiansen og Marjun Hansen


